
Trëi Rêsc: Con l’aziun dai Trëi Rêsc 2014 èl gnü ete la bela soma de 8.863,35€. En 
bel iolan a düć canć chi co à fat na spënora. Y te cösta ocajiun i vàl inće en gran iolan a 
dötes les trepes porsones co à daidé empara por che l’aziun garatass, dai mituns co à 
fat i Rêsc y chi co à arjigné i sać, è gnüs a i iestì sö, à fistidié da i ensigné ete y à daidé 
chirì acompagnadus. Por slü jö è düć chi co à daidé bel enviês da gnì a se mangé na 
pizza, en vëndres ai 17 de jenà ales 18.00, sö dal Ritterkeller. I acompagnadus è 
periês da ti al dì ennant ai grups che ai à acompagné.

Preparaziun al Bato: I geniturs co aspeta en picio o à en picio da baćé, desco inće 
totes y tòć, è bel enviês ala Preparaziun al Bato, en sabeda ai 18 de jenà, dales 15:00 
ales 17:00, tal salf dai stödafüs a San Martin de Tor. Prenotaziuns y enformaziuns al 
nr. 0474/523274.

Ëres: La Uniun dles Ëres organisëia endô la ginastica de prevenziun con Marlene 
Trebo. Le pröm iade è en dédemesaledema ai 15 de jenà ales 19:15, te palestra d’Al 
Plan. Ara va ennant por endöt 10 iadi. 

Curs/1: Al vën organisé 2 cursc de aquagym con Karin Taibon, tal Hotel Corona d’Al 
Plan. Le pröm mët man en lönesc ai 20 de jenà ales 9:30, le secundo en dédôlönesc 
ai 21 ales 8 da sëra. Vigne curs va ennant por endöt 8 iadi. Infos y iscriziuns pa Karin 
al nr. 329/22223634.

Patrones: Les patrones de Mareo enviëia da jì con la lösa a löna colma sö Haidenberg. 
An s’encunta en vëndres ai 17 de jenà ales 8 da sëra fora San Stefo, a pè dla pista. 
Enformaziuns ciafun al 388/7432249.

Gara: Le grup dai jogn SKJ organisëia na gara a copies de schi y lösa sön la pista 
”Ćianross” (önn va coi schi, önn cola lösa) en sabeda ai 18 de jenà dales 9:30 ennant. 
Cost è de 20,00€ a copia. Tó pert po alplü 30 copies. Iscriziuns ćina ai 13.01 al 
347/5539149 o ala mail paul.pisching@rolmail.net

Verdabosc: I verdabosc d’Al Plan lascia alessëi che la sessiun forestala 2014 por 
le comun de Mareo è en dédôlönesc ai 14 de jenà ales 20:00, tla ostaria Sotrù a La 
Pli. Temesc: taié lignan ćina 20 m3 zonza amarscé, müdaziun dles schedes dai lüsc, 
müdaziun urbanistiches dai bosc. Al gnarà spo inće baié dai prisc dal lignan y traté 
domandes por taié lignan y vardé tiers sön pastöra.

Enformaziuns y Comunicaziuns

E-Mail: ploaniaalplan@gmail.com - Radio de Ploania: 93,00 MhZ
Telefônn y fax de calogna 0474/501006

AODANZES: Döt le bun, sanité y benedisciun a
Marianna Frenner *13.01.1915 - Maria Daverda *16.01.1929 - Paula Rindler *18.01.1915

y a düć chi co à santennom y complësc i agn cöst’edema.

Partì la Sacra Scritöra deboriada

Lì deboriada la Bibia 
à tla Dlijia na gran 

tradiziun. Tai agn 70 
èl nasciü tla Diozeja de 
Johannesburg le ”Partì 
la Bibia” te 7 vari; na 

metoda co va bun
por de pici grups.
Al n’ô nia ester na 

formaziun teologica; 
priorité n’à nia la 

interpretaziun, mo 
se dé jö te na manira 

spirituala con la Parora 
de Dio. Al foss bel sce 

jont s’abinass endô por 
medité deboriada la 

sapionza che i ciafun tla 
Sacra Scritöra.

1. vare: Salüt - se sonté 
pa mësa con Gejù.

2. vare: Lì - encündé y 
aldì la Parora de Dio

3. vare: Se lascé tó dla 
Parora: descorì le tesur 
ascognü

4. vare: Scuté 
deboriada - sontì la 
prejënza de Dio

5. vare: Se baié, encunté 
Chël Bel Dio deboriada

6. vare: Se lascé mené - 
Gejù operëia tres nos. 

7. vare: Perié - porté 
ćiamó en iade döt cant 
dan da Chël Bel Dio.



La comunité d’Al Plan ti aoda
döt le bun, sanité y benedisciun ai geniturs

Stefan Oberbacher y Lisa Paratscha
por la nasciüda de picio Nicolas.


